
Týsdagin var eitt herviligt 
terroristálop á flogvølli í turkiska 
høvuðsstaðnum, Istanbul, sum kravdi 
heili 36 mannalív. Higartil eru eisini 148 
fólk, sum eru løstað.

Komandi dagarnar eru fýra fjórðings­
finalur í EM-endaspælinum í Fraklandi á 
skránni. Upplagt hevði verið, at leikarar 
og áskoðarar hildu tøgn í ein minutt 
áðrenn dystarbyrjan fyri at minnast tey 
farnu í Istanbul. Men hetta fer ikki at 
henda, og grundgevingin fyri tí má sigast 
at vera nakað løgin. 

Evropeiska fótbóltssamgongan, 
UEFA, sigur, at orsøkin til, at offrini ikki 
klárt og týðiliga verða heiðrað í EM-
endaspælinum er, at Turkaland ikki 
luttekur í kappingini longur. Turkarnir 
endaðu nummar trý í bólki teirra, men 
hetta rakk ikki til at spæla seg víðari.

Sostatt sigur UEFA eisini, at hevði 
Turkaland framvegis verið við í 
kappingini, so hevði tað ikki verið nakar 
trupulleiki at minst offrini í Istanbul.

Fríggjadagin verður lot til gul av suðrI, 
2 til 6 m/s. Sólglottar og okkurt æl í 
støðum, um kvøldið og náttina aftur 
mjørki í støðum. Hitin um dagin milLum 
10 og 13 stig, um náttina millum 5 
og 10 stig.

Sunnudagin verður lot til 
andøvsgul av útnyrðingi og norðri, 3 
til 8 m/s. Sum frá líður skýggjað fyri 
tað mesta og okkurt æl. Hitin alt 
samdøgrið millum 8 og 12 stig.

Leygardagin verður eitt lítið lot 
av ymsum ættum, undir 5 m/s, um 
náttina mest av útnyrðingi og hann 
øtlar vindin nakað. Sólglottar og 
okkurt æl í støðum. Hitin um dagin 
10 til 13 stig, um náttina millum 5 
og 10 stig.

Mánadagin verður lot til andøvsgul 
av útnyrðingi, sum snarar í ein 
vestan og útsynning, 3 til 8 m/s. 
Fyri tað mesta skýggjað og okkrt 
æl og hitin alt samdøgrið millum 8 
og 12 stig.

3-8 m/s

Vikan ið fór

Sæð á Facebook:
Í dag kom eg at hugsa 
um at minnast til, 
at í morgin er í gjár 
fyrradagin.

Sæð á Facebook:
Ein maður gekk so høgt 
upp í sína wc-kummu, 
at hann skeyt á alt 
annað.

Á Eiði eru tey komin rættiliga í brennidepilin, 
eftir at býráðið í vikuni valdi at avlíva fleiri 
svanir orsaka av einum álopið móti barni. 
Summi halda tað vera í lagi, meðan mong eru í 
øðini um avgerðina. 

Um orðið sigur Sprotin: 

svanur-s -ir k15

(fugl.) stórur hvítur fuglur við longum hálsi, okn 
(Cygnus cygnus); Svanur (hundanavn); sms. t.d. 
knóp-

Hósdagin spældu 
Víkingur, NSÍ og HB 
dystir í Europa Leauge

Havnaútbyggingin 
í Havn hevur fingið 
grønt ljós frá 
Sirið Stenberg

Fleiri svanir vórðu 
dripnir á Eiði í vikuni 
orsaka av álopið 
móti barni. 

Umstrídda 
sjúkrahúsálitið 
varð handað 
landsstýriskvinnuni 

Týsdagin var 
yvirgangsálop í 
Istanbul har 36 fólk 
lótu lív og hálvt 
hundrað vóru løstað. 

B36 taptu dystin í 
Champions Leauge 
móti maltesiska 
Valletta

»Svanur«

UEFA noktar at heiðra 
tey dripnu í Istanbul

...uppá ein minutt

krónur av smúkkum tóku danskir 
tollarar frá flóttum í samband 
við umstríddu smúkkulógina. 80.000  

MANGT OG HVAT

Visti tú?
Bakkafrost keypur 

restina av Faroe 
Farming


